
Té nderuar Zotérinj,

Avokati i Popullit né rolin e Mekanizmit Kombétar pér Parandalimin e
Torturés, kreu njé inspektim té pérgjithshém né IL.E.V.P Vioré, mé dt.
13.11.2014. Né pérbérje té grupit inspektues bénin pjesé Alfred Kocobashi
(urist, drejtues i grupit inspektues), Irena Taga (juriste), Alma Alibali (mjeke
psikiatér), N/Komisioneré prané Mekanizmit Kombétar pér Parandalimin e
Torturés, té shogéruar nga ekspertét e Shoqatés “Pérthyerje”, né zbatim té
marréveshjes sé bashképunimit té Institucionit té Avokatit t&€ Popullit si
Mekanizém Kombétar Parandalues né kuadér t&é OPCAT-it me OJF té
specializuara té fushés.

Né pérfundim té kétij inspektimi, pasi u njoh me té gjithé konstatimet e
grupit inspektues, si dhe me problematikat e ngritura nga ana e té dénuarve
dhe paraburgosurve, Avokati i Popullit ka detyrimin kushtetues dhe ligjor t’ju
parashtrojé konkluzionet pérfundimtare, duke ju referuar si vijon:


mailto:ap@avokatipopullit.gov.al
http://www.avokatipopullit.gov.al/

Shénime té pérgjithshme

Vizita monitoruese e stafit t¢ MKPT-sé prané kétij institucioni u zhvillua
né njé frymé shumé té miré bashképunimi. Nga Drejtori i Institucionit
ekspertéve ju mundésua kryerja e inspektimit té jashtém dhe té brendshém né
Institucion né pérputhje me standardet e pérgjithshme té Drejtave té Njeriut,
brenda rregullave dhe pa véshtirési né té gjithé personat dhe ambientet gqé do
té monitoroheshin. Objektivi kryesor i vizités monitoruese ishte vilerésimi i
kushteve dhe trajtimi i t& dénuarve/ paraburgosurve.

Me urdhér nr. 329, daté 15/01/2009, “Pér kategorizimin e institucioneve
té ekzekutimit té vendimeve penale”, t&€ ndryshuar, Institucioni i Ekzekutimit té
Vendimeve Penale Vloré kategorizohet “institucion paraburgimi, me njé seksion
paraburgimi pér té€ mitur dhe njé seksion burg i sigurisé sé zakonshme.”
Kapaciteti maksimal i késaj I.LE.V.P. -je &shté 115 persona. Né kohén e vizités,
I.LE.V.P.Vloré strehonte 197 té dénuar/ paraburgosur, duke shénuar njé
mbipopullim prej 82 personash.

Gjaté késaj vizite grupi monitorues pati si fillim njé takim me drejtorin e
Institucionit, Z.Bashkim Habibaj, i cili parashtroi situatén aktuale né institucion.
Drejtori evidentoi se njé nga problemet kryesore té institucionit ishte
mbipopullimi. N& momentin e inspektimit personat té ndaré sipas kategorive
ishin 28 té mitur dhe 169 té rritur mes té ciléve 14 ishin 18-21vjecaré, 2 persona
me probleme té shéndetit mendor dhe 8 persona té sémuré kroniké. IEVP Vloré
ofronte mundési punésimi pér 21 té paraburgosur.

Né momentin e inspektimit né institucion kishte persona ndaj té ciléve
ishte marré masé disiplinore, mes té ciléve pesé ishin té mitur, té akuzuar pér
mbajtje t€ sendeve té ndaluara, dhe dy té rritur té akuzuar pér mosbindje ndaj
personelit té sigurisé né IEVP. Sipas drejtorit njé nga problemet mé
shgetésuese pérve¢ mbipopullimit ishin t& miturit té cilét né pjesén dérrmuese
ishin recidivisté.

1. Trajtimi

Né kuadér té respektimit t&€ sé Drejtés pér Dinjitet Njerézor dhe té asaj
Kundér Torturés, grupi monitorues vizitoi dhe kontaktoi me té paraburgosurit e
mitur (14-18 vjec), me ata té kategorisé 18-21 vjecare dhe me ata té rritur.
Lidhur me ndarjen né seksione, té paraburgosurit e mitur ishin té ndaré né
seksion mé vete nga té paraburgosurit e tjeré. Ata realizonin edhe ajrimin dhe
aktivitetet e tjera té pérbashkéta té vecuar nga té paraburgosurit madhoré.
Ndérsa té paraburgosurit 18-21 vjecaré, ishin té grupuar né dhoma me vete,
por né té njéjtin sektor me té rriturit, duke i kryer edhe aktivitetet e pérbashkéta
sé bashku me madhorét.

Gjaté intervistave gé grupi monitorues zhvilloi me té miturit u konstatuan
ankesa pér raste sporadike ushtrimi t& dhunés fizike dhe asaj psikologjike ndaj
tyre nga ana e personelit té sigurisé né institucion. Sipas tyre, kjo dhuné



shkaktohej jo e paramenduar, por si rezultat i veprimeve ndéshkimore mbas njé
shkeljeje disiplinore apo zénie mes té miturve. Gjithashtu gjaté bisedave dhe
intervistave konfidenciale kishte ankesa nga ana e té miturve pér dhénien ndaj
tyre té masave té shpeshta dhe té gjata té masave disiplinore dhe ekzekutimin
e tyre né dhomat e vecimit gé ndodhen né katin e paré té godinés. T& miturit
ndjeheshin té kércénuar dhe nén presion psikologjik nga ana e stafit psiko-
social se nése nuk silleshin miré dhe prishin getésiné né godiné&, ndaj tyre
merreshin masa disiplinore deri né 20 dité vec¢im, maseé té cilén do e vuanin né
dhomat e vegimit.

Té miturit u ankuan se né raste té vecanta ata shogéroheshin né
ambiente té pambuluara nga vézhgimi i kamerave ku ushtrohej presion
psikologjik dhe dhuné fizike nga ana e stafit té sigurisé. Kéto ambiente té
pretenduara ishin kryesisht dhoma e takimit me avokatin, kolona dhe ambienti
me shkallé dalés nga seksioni. Grupi monitorues verifikoi dhe konstatoi se ky
ambient realisht ishte i pa monitoruar me kamera.

Né momentin e inspektimit té miturit u gjetén té ndaré fizikisht né dy
grup/seksione dhe pérkundrejt tyre ishte marré masé kolektive me pérjashtim
nga ajrimi prej 3 orésh né dité (sipas parashikimit ligjor). Ajrimi ofrohej vetém
30 minuta né dité pér secilin grup, pasi nga ana e stafit té sigurisé dhe atij psiko-
social pretendohej se kéto dy grupe té miturish kishin konflikt mes tyre dhe nuk
ishte e mundur té zhvilloheshin aktivitete té pérbashkéta ndérmjet tyre pér
arsye sigurie. Nga kontakti dhe bisedat e zhvilluara me té miturit dhe mé pas
me stafin psiko-social, rezultoi se situata konfliktuale mes dy grupeve té té
miturve, ndérmijet njéri-tjetrit dhe gjithashtu dhe ndaj stafit policor kishte filluar
para njé muaji, si rezultat i njé tentative zénke midis tyre dhe ndérhyrjes sé stafit
policor, i cili si reagim kishte zhvilluar kontrolle dhe kishte gjetur sende té
ndaluara né dhomat e té miturve. Si masé parandaluese ishte urdhéruar ndarja
fizike e té miturve né 2 grup-sektoré dhe gjithashtu ishin marré disa masash
disiplinore ndaj té miturve.

Nga vizita monitoruese né 3 seksionet e tjera té paraburgimit dhe
intervistat konfidenciale mé té paraburgosurit madhoré brenda népér dhoma, u
konstatuan problematika té ndryshme. Gjaté monitorimit t¢ dhomave té
vecim/izolimit, grupi monitorues konstatoi njé rast té pérdorimit t&€ mjeteve té
kufizimit fizik (pranga) brenda dhomés sé vecimit dhe pérdorim té shkopit té
gomés. Gjaté intervistave gé grupi zhvilloi né kéto ambiente si me personelin
e sigurisé ashtu dhe me personat e veguar rezultoi se ndaj té paraburgosurve
K. Xh dhe L. Z ishte ushtruar dhuné fizike nga pjesétarw té grupit té gatshém
gjaté shoqgérimit té tyre nga ambientet e ajrimit né ambientet e vecimit pas njé
konfliktiz verbal té tyre me punonjés té sigurisé né shérbimi. Nga ana e
ekspertéve té MKPT u konstatuan né shpatullén e majté té té paraburgosurit L.
Z. dy shenja goditje me shkop gome té cilat u konfirmuan dhe nga ekspertiza e
mjekut té institucionit.

Vendosja brenda dhomés sé& vecimit dhe |énia té prangosur e dy té
paraburgosurve, u pohua dhe nga ana e efektivit t& grupit té€ gatshém, A.K, i cili
né procesverbalin e marrjes né pyetje té shtetasit nga ana e MKPT-sé u shpreh
se: “Personat né fjalé pas prangosjes forcérisht i kemi shogéruar nga ambienti



I ajrimit né ambientet e vegimit dhe i kemi IE€né té prangosur né kéto ambiente
pasi gjendja e tyre vazhdonte té ishte agresive pasi kéta t& paraburgosur
vazhdonin té shanin punonjésit e policisé”.

Lidhur me praktikén e pérdorimit té prangave brenda ambienteve té
vecimit MKPT vleréson se kjo praktiké éshté e papranueshme dhe mund té
konsiderohet si njé situaté e trajtimit degradues dhe jo njerézor meqgé kjo
praktiké zbatohet né njé ambient té konsideruar i sigurisé té larté dhe me
personel té trajnuar dhe prezent gjaté gjithé kohés. Kjo praktiké dhe né
literaturén e standardeve ndérkombétare konsiderohet si njé praktiké
ndéshkuese dhe jo proporcionale.!

Lidhur me konstatimet e grupit monitorues pér pérdorimin té tepruar té
forcés fizike nga efektivé té grupit té gatshém ndaj té paraburgosurve K. Xh dhe
L. Z, si dhe goditjeve té tyre me shkop gome, duke i Iéné shenja té dukshme
né trup, me dt.13.11.2014 rreth orés 12.00 gjaté shogérimit dhe vendosjes sé
tyre né ambientet e vecimit vérejmé se: Praktika té tilla jané t& papranueshme
dhe personat té cilét pérdorin praktika t& keqtrajtimit fizik t& paraburgosurve
apo pérdorim té tepruar té forcés duhet té vihen para pérgjegjésisé. Drejtuesit
e institucionit duhet té marrin hapa konkrete lidhur me ¢rrénjosjen e rasteve té
kegtrajtimit fizik té té burgosurve nga stafi i sigurisé duke pérmirésuar
menaxhimin dhe mekanizmat mbikéqgyrés. Hetime té shpejta dhe efektive, té
cilat mundésojné identifikimin dhe marrjen e masave disiplinore ndaj personave
pérgjegjés pér keqtrajtim ndaj té burgosurve, jané esenciale pér t'i dhéné vileré
reale parimit dhe detyrimit ligjor pér ndalimin e torturés dhe trajtimit degradues
dhe jo human dhe ndéshkues né burgjet tona.

Pérsa i pérket trajtimit dhe kushteve té€ dhomave té izolim/vegimit, né té
cilat t& paraburgosurit mbahen né raste t&€ masave disiplinore, ishin mjaft té
kégija dhe nuk pérmbushin asnjé standard té trajtimit dinjitoz dhe human té té
paraburgosurve. Né dy nga dhomat e izolimit né té cilat kishte persona nuk
kishte as stola dhe as dysheké. Té paraburgosurit F. R., i vecuar me masé
disiplinore pér fyerje té stafit mjekésor, i ishte dhéné masa disiplinore 20 dité
vecim. Sipas informacionit t¢ marré nga mjeku i kétij institucioni, Kky i
paraburgosur, manifestonte probleme té shé&ndetit mendor, ndaj dhe mbajtja né
té tilla kushte dhe kag gjaté me masé disiplinore éshté totalisht né shkelje té
drejtave dhe lirive themelore té njeriut. Kushtet e dhomés né té cilén mbahej ky
i paraburgosur ishin mjaft té kégija. Atij nuk i ishte lejuar té bénte dush edhe
pse kishte 6 dité né vecim. Ushgimi i servirej dhe mbahej né dhomé né kushte
aspak higjienike dhe dinjitoze.

2. Masat mbrojtése.

Né momentin e vizités monitoruese institucioni i paraburgimit Vloré
rezultoi me mbipopullim, i cili, sic u pranua edhe nga veté drejtuesit e kétij
institucioni, né ditét para kryerjes sé kétij monitorimi ka gené edhe mé i larté.

! Hungary: CPT Visit 2009[par.57]



Té paraburgosurit né I.E.V.P.-né Vloré&, ishin t& ndaré né seksione, t& mitur dhe
té rritur. Pér efekt edhe té mbipopullimit, nuk kishte njé ndarje né seksion té
vecanté pér grup-moshén 18-21 vjeg, e cila ndodhej né té njéjtin sektor me té
rriturit, por né dhoma té vecanta, me raste pérjashtimore, si¢c u shpjegua edhe
mé sipér. Ajrimet dhe aktivitetet e pérbashkéta té miturit i kryenin té vecuar nga
grup-moshat e tjera.

Ekspertét morén informacion né lidhje me priten e té
burgosurve/paraburgosurve né institucion dhe funksionimin e Komisionit té
Pritjes, si dhe né lidhje me plotésimin e regjistrave e dosjeve personale té tyre.
Nga biseda me Drejtuesin e Institucionit dhe verifikimeve né dosje grupi
monitorues konstatoi se procedura e pranimit né institucion zbatohej né ményré
korrekte.

Pér sa i pérket masave disiplinore né momentin e inspektimit dhe nga
vizita qé u bé né sektorin e té miturve, u konstatua mospérputhje mes
personave gé gjendeshin né kéto ambiente dhe masave té dhéna sipas
verifikimeve té regjistrave. Né regjimin e té miturve kishte njé dhomé té vecanté
e cila pérdorej si dhomé vecimi pér té miturit me probleme té sjelljes dhe
subjekte té masave disiplinore. Né regjistrin e masave disiplinore jo gjithmoné
ishin té dokumentuara masat e dhéna pér té miturit ¢ mbaheshin né kété
ambient vecim/izolimit , masa kéto té parashikuara sipas nenit 53 té ligjit nr. 40
/2014 pér "Té drejtat dhe Trajtimin e té Dénuarve me Burgim dhe té
Paraburgosur”

Lidhur me kété rast, MKPT shpreh shgetésimin pér vendosjen e té
miturve né kushte gé i ngjajné izolimit té vetmuar deri né 20 dité, njé masé qé
mund té komprometojé integritetin e tyre fizik dhe/ose mendor. MKPT véren se
marrja e kétyre masave disiplinore duhet té konsiderohet si masé e
jashtézakonshme dhe duhet té jeté pér afatin mé té shkurtér t&¢ mundshém dhe,
né té gjitha rastet, t&€ miturve duhet t'u garantohet kontakt i pérshtatshém
njerézor, t'u jepet ekses né materiale leximi dhe t'u ofrohet té paktén ajrimi né
giell t& hapur ¢do dité. Lidhur me kété ¢éshtje éshté shprehur dhe Komiteti pér
Parandalimin e Torturés i Késhillit t&¢ Evropés(CPT) 2 i cili né raportin e tij té
vitit 2010 pér Shqipéring, i rekomandon autoriteteve shgiptare g&, masat
disiplinore né kushte vecimi ndaj té miturve té privuar nga liria duhet té
konsiderohen té rralla dhe té pérdoren pér periudha sa mé té shkurtra té
mundura (preferencialisht, pér njé periudhé e cila nuk i kalon 3 ditét)3.

Té gjitha procedurat disiplinore gé zbatohen pér té mitur duhet té
shogérohen nga garanci zyrtare dhe té regjistrohen né regjistrat pérkatés. Né
vecanti, té miturit duhet té kené té drejtén té dégjohen mbi temén e shkeljes gé
ato pretendohet se kané kryer, dhe té ankohen te nj¢ organ mé i larté ndaj
sanksioneve té véna; hollésité e plota té kétyre sanksioneve duhet té
regjistrohen né njé regjistér té mbajtur posacérisht né institucione ku té miturit
privohen nga liria. Té miturit duhet té informohen me shkrim lidhur me shkeljet

2 Albania: Visit 2010 [par. 98]
3 Raporti i 18-té i pérgjithshém i CPT-sé (CPT/Inf(2008)25), paragrafi 26.



dhe akuzat kundér tyre dhe sistematikisht t& pajisen me njé kopje té vendimit
té komisionit disiplinor i cili té pérfshije dhe mundésiné dhe modalitetet e
apelimit né njé instancé meé té larté. Lidhur me vendosjen e dhénies sé masés
edukative dhe kohén e pérfundimit té saj duhet té zbatohen procedurat ligjore
té cilat né vetvete mbartin njé funksion edukues rigoroziteti ligjor.

Né kété drejtim, IEVP Vioré duhet té marré né Kkonsideraté
rekomandimet e DP Burgjeve né zbatimin e praktikave té mira Evropiane né
fushén e drejtésisé pér té miturit, mbi zbatimin e masave alternative disiplinore
né institucion pérkundér masés sé “vecimit‘. Gjaté inspektimit u konstatua se
masat e reja edukative disiplinore nuk ishin marré né konsideraté nga ana e
stafit t& edukimit dhe nuk zbatoheshin sipas procedurave dhe politikave
disiplinore dhe edukative pér té miturit sikurse pércaktohen né udhézuesin
administrativ t& DPBurgjeve. Masat edukative pér veté funksionin pedagogjik
té tyre duhet té pérdoren mé shpesh dhe mundésisht té zévendésojné masat
disiplinore té parashikuara pér té rriturit. Gjithashtu dhe dhénia e kétyre masave
duhet béré né meényré té drejté, té duhur dhe té paanshme. Procedura e
dhénies sé tyre duhet té jeté transparente dhe i mituri duhet t& dégjohet gjaté
marrjes sé vendimit dhe té keté mundésiné té shpjegohet lidhur me arsyen dhe
veprimet e tij. Procedura duhet té jeté e thjeshté dhe e lehté pér t'u kuptuar nga
ana e té miturit. Lidhur me llojet e masave edukative dhe kohézgjatjen e tyre
parashikohet:

a. Pushim/ pérjashtim nga aktiviteti edukativ nga 10-15 minuta deri né 25-
30 minuta né rastet e mungeseés sé reflektimit. (Kété masé mund ta japé
personeli i edukimit).

b. Pérjashtim nga pjesémarrja né njérin nga aktivitetet e déshiruara prej té
miturit gjaté dités, jo mé shumé se 50-60 minuta. (Kété masé mund ta
japé personeli i edukimit me miratimin e Pérgjegjésit t&é Sektorit té
Kujdesit Social).

c. Pérjashtim nga aktivitetet ditore né grup dhe géndrim gjaté dités né
dhomé. Né kété rast géndrimi me dhomé nuk mund té zgjasé mé shumé
se 15 oré (kété masé mund ta japé Drejtori i Institucionit bazuar né
relacionin me shkrim té Pé&rgjegjésit té Sektorit t& Kujdesit Social).

Nga verifikimi dhe inspektimi i dokumentacioneve c¢do gjé regjistrohej né
regjistrin pérkatés dhe protokollohej. Regjistrat mbaheshin nga Sektori i
Edukimit. Té paraburgosurit né kété IEVP, plotésonin njé formular
kérkesé/ankesé dhe ia dorézonin mé pas edukatorit né zarf. Ky i fundit i
dérgonte né protokoll. Pas protokollimit, ankesat i kalonin Drejtorit té
Institucionit, i cili kthente pérgjigje me shkrim, apo i takonte t& dénuarit.

Telefonat punonin né ¢do kohé dhe té dénuarit e intervistuar, pohuan se
mund té flisnin sa heré té déshironin me té aférmit e tyre népérmjet telefonave
me karté gqé ndodheshin né mjedisin e regjimit.



3. Kushtet materiale

Grupi i monitorimit mblodhi informacion dhe monitoroi aspektet e
ndryshme té kushteve materiale té té paraburgosurve né institucion dhe u
pérgendrua kryesisht né kéto aspekte: mbipopullimi, kushtet e banimit, ushqimi,
ndri¢cimi, ventilimi, higjiena personale, kushtet sanitare, veshja, et;.

Infrastruktura e 1.E.V.P.se Vloré ishte relativisht e re. Institucioni ishte i
pajisur me sistem ventilimi e aspirimi funksional. Megjithaté nga ana e té
paraburgosurve ekspertéve ju bé me dije fakti se sistemi i ventilimit dhe ajrimit,
pavarésisht se funksional, vihej né puné me orare té reduktuara.

Nisur nga infrastruktura relativisht e re e institucionit, dhomat e banimit
ishin té pajisura me tualet brenda, (nyje sanitare dhe lavaman), ndérsa dushet
ishin té pérbashkéta. Lidhur me furnizimin me ujé té rrjedhshém népér dhomat
e banimit, nga ana e drejtorisé, ekspertéve iu bé me dije se ky problem ishte
zgjidhur népérmjet vendosjes sé depozitave. Nga ana e té paraburgosurve nuk
u shpreh ndonjé pakénaqgési né kété drejtim.

Pérsa i pérket dusheve, té paraburgosurit reklamuan véshtirési té
krijuara nga kushtet natyrore né té cilat ata ishin té detyruar té bénin dush,
sidomos gjaté stinés sé dimrit (mungesés sé ngrohjes né kéto ambiente). Grupi
monitorues verifikoi dushet dhe sipas verifikimit né vend té tyre rezultoi se jo té
gjitha ishin funksionale pasi kishte mungesa té kokave té rubineteve dhe
kokave té dusheve.

Nga vizita né dhomat e banimit tek sektori i té miturve u konstatua qé
dhomat, tualetet brenda né dhoma, mjetet e jetesés dhe higjiena linin shumé
pér té déshiruar. Dyshekét ishin né kushte shumé té kégija dhe pothuajse té
gjitha ndérresat si carcafé, batanije, peshqiré dhe detergjente pér té miturit
siguroheshin nga familjarét. Kéto dhoma banimi nuk ofronin njé klimé té
ngrohté, té pastér dhe té rregullt ku t& miturit té ndjehen né kushte stimuluese
né drejtim té rehabilitimit té tyre. Dyert e tualeteve ishin t&€ démtuara dhe né
shumé prej dhomave mungonin dhe ishin zévendésuar me cargafé apo
mbulesa té vjetra. Stolat plastiké né shumicén e rasteve ishin pothuajse té
démtuar dhe nuk kryenin funksiononin si té tillé. Ankesat nga té miturit ishin mé
shumé pér kushtet e dhomave, dyshekét, mungesés sé& detergjenteve pér
higjienén personale dhe té pastrimit té tualeteve dhe dhomave. Problem né
dhomat e banimit té t& miturve ishin dhe mungesa e disa kapakéve té prizave
elektrike ku dukeshin instalime elektrike té ekspozuara dhe té paizoluara jashté
rregullave té sigurimit teknik té cilét pérbénin njé rrezik pér jetén e té miturve.

Né dhomat e té miturve u konstatuan se shumé pak dhoma ishin té
pajisur me TV. Sipas pretendimit té& té miturve, kéto pajisje ishin shpérndaré
nga stafi i institucionit, por disa kané pajisje né dhoma dhe disa té tjeré nuk
kané pérfituar nga kjo shpérndarje.

Né dhomat e inspektuara né sektorét e madhoréve nga grupi i
ekspertéve monitorues u vu re se baza materiale ishte deri diku e plotésuar por



kishte dhe dhoma né té cilat pér shkak t& mbipopullimit nuk ofroheshin kushtet
e nevojshme pér jetesé. Né shumé prej dhomave sé paku njé i paraburgosur
nuk kishte shtrat, por flinte me dyshek né toké.

Konstatimet lidhur me mbipopullimin e skajshém né ambientet e IEVP
Vloré pérveg problemeve té degradimit strukturor té ndértesés dhe
pérkegésimit té shérbimeve ndaj personave té privuar nga liria, ngrené edhe
shgetésimin e institucioneve kombétare dhe ndérkombétare lidhur me
respektimin e té drejtave té njeriut né njé vend demokratik.*

Kjo situaté e mbipopullimit né IEVP Vloré me péraférsisht 80%
mbipopullim nga kapaciteti zyrtar sjell shkeljen e njé seré té drejtave té
paraburgosurve, pasi si rrjedhojé e mbipopullimit jo vetém gé ka mé pak
hapésira jetike pér ¢cdo té burgosur, por ofrohen edhe mé pak shérbime, té cilat
né kushtet e njé numri té paracaktuar stafi jané edhe mé pak cilésore. Késisoj,
levizjia né dhomé& dhe ambiente té pérbashkéta ishte e kufizuar, kishte
pakénaqgési lidhur me programet e edukimit e rehabilitimit té cilat né ato kushte
mbipopullimi ishin té vakéta.

Komiteti pér Parandalimin e Torturés (CPT) me rastin e vizités né
Shqipéri né vitin 1997 ka rekomanduar: Té dénuarit/paraburgosurit té
akomodohen né dhoma jo me pak se 22 m?2 né rastet kur vendosen 6 veta né
dhomé dhe 10m2 né rastet kur vendosen 2 veta né dhomé. Gjithashtu dhe
dhomat me té vogla se 6m?2 nuk plotésojné standardet minimale pér njé dhome
burgu dhe duhet té nxirren jashté shérbimi.®

Jo té gjitha gelité kishin TV dhe frigorifer. Pérgjithésisht né té gjitha
dhomat kishte tavolina por mungonin stolat pér té gjithé té paraburgosurit.
Kushtet e tualeteve dhe higjiena né to ishte mjaft problematike. Né pjesén mé
té madhe té dhomave tualetet ishin pa dyer ose me dyer té démtuara, té
mbuluara me carcafé té vjetér té improvizuar nga veté té paraburgosurit.

Krejt ndryshe shfaget situata né ambientet e pérbashkéta ku baza
materiale né kéto ambiente éshté e plotésuar dhe nuk mungon. Pérgjithésisht
ishin té pajisura me té gjitha mjetet dhe materialet e nevojshme si dhe me njé
higjiené relativisht t& miré.

Ushqgimi shérbehej né 3 vakte, né orare té caktuara. Grupi u njoh edhe
me ndonjé ankesé nga ana e té paraburgosurve né lidhje me cilésiné e
ushgimit. Kéto ankesa u krahasuan edhe me dokumentacionin zyrtar té
kuzhinés dhe u pa né vend cilésia e ushqgimit, té cilat u konstatuan sipas
kérkesave ligjore. U verifikua né terren kuzhina, e cila ishte sipas standardeve,
né kushte té mira té ruajtjes sé higjienés. Ushqgimi pérgatitej sipas planifikimit
ditor dhe kérkesave té miratuara dhe shpallura pér gramatura dhe vlera kalorike

4 Njé céshtje e tillé éshté gjykuar nga Gjykata e té Drejtave té Njeriut té Késhillit té Evropés né rastin
Sulejmanovic kundér Italisé. Gjykatésit e Strasburgut né vendimin e tyre kané cilésuar se kufizimi i
hapésirés jetike ndaj té dénuarve dhe té paraburgosurve pértej standardeve ligjore té shteteve palé dhe
ato té Konventave Ndérkombétare pérbéjné shkelje té nenit 3 t& Konventés Evropiane té té Drejtave té
Njeriut.

5 Albania: Visit 1997 [par.127]



pér person. Kampionet e ushgimit ruheshin né ményré korrekte né kushte
frigoriferike, siguroheshin 24 oré dhe zévendésoheshin pas kétij orari me
kampionet e ushgimeve té servirura.

4. Regjimi dhe aktivitetet

Nga kontakti me té paraburgosurit, ekspertét morén informacionin se e
drejta pér té mbajtur kontakte me familjarét takimet me familjarét dhe
telefonatat respektoheshin né nivelet e standardit té kérkuar. Telefonatat me
kérkesé mund té ishin té pérditshme. Ato zgjasnin 5-20 minuta dhe mund té
kryheshin prej orés 8.00 deri mé 14.00.

Grupi monitorues u njoh me dhomat ku kryheshin takimet, té cilat ishin
té ndara me xham, ndérmijet té paraburgosurve dhe familjaréve. Nga vézhgimet
tona rezultoi se nuk kishte njé ambient té& vecanté pér takime me té miturit i cili
té ishte i pajisur me bazén materiale gé té ofrojé njé ambient té ngrohté dhe
familjar. Zakonisht, pér takimet me té miturit, pérdorej njé ambient i cili ishte
pak mé i hapur se té tjerét dhe lejonte pak mé shumé hapésire pér kontakt fizik
ndérsa pér raste té vecanta pérdorej dhe dhoma e takimit me avokatin.

Ekspertét monitoruan edhe vendosjen e kutive té kérkesé-ankesave dhe
té kutisé pérkatése té Avokatit t& Popullit, té cilat u konstatuan né rregull dhe
funksionale.

Aktivitetet kulturore dhe artistike pér madhorét ishin té rralla. Té
paraburgosurit kishin mundési té& shkonin sipas njé grafiku té paracaktuar né
palestér, té luanin futboll dy heré né javé.

E drejta e besimit respektohej, dhe né institucion kishte 2 dhoma pér
ushtrimin e besimit (kishé dhe xhami). Né sektorin e té miturve ndodhej ende
dhoma e kinemasé, por ajo jo gjithmoné ishte funksiononte pér arsye té
defekteve teknike té pajisjeve.

Lidhur me ofrimit e aktiviteteve né sektorin e té miturve u konstatua njé
pérkushtim nga ana e stafit té sektorit t& edukimit pér té realizuar planet e tyre
edukative. Té miturit u shprehén se marrin pjesé rregullisht né aktivitete té
ndryshme dhe kurse profesionale pér elektricist, kurse informatike dhe té
gjuhés angleze. Ndarja e tyre né dy grupe ndikonte né cilésiné e zhvillimit té
kétyre aktiviteteve pasi orét mésimore pérsériteshin pér té dy grupet. Né
momentin e inspektimit ishte duke u pérgatitur cikli tjetér i zhvillimit té kétyre
kurseve, ku ishin identifikuar personat té cilét do té merrnin pjesé né to, si dhe
ishin shtuar dhe dy kurse té reja, pér berber dhe kuzhinier.

Gjithashtu, pérvec ajrimit té reduktuar gé e kryenin vetém 30 minuta né
dité té miturit ishin té pérfshiré né aktivitete té tjera gé mundoheshin t'i ndignin
rregullisht. Kéto aktivitete ishin tema dhe diskutime né grupe, ofrimi i Kinemasg,



laborator informatike né sallén e kompjuteréve, lojéra té ndryshme si: ping
pong, kalceto etj.

Njé aktivitet tjetér mjaft i réndésishém gé ofrohet né kété IEVP ishte
zhvillimi i arsimit té detyrueshém 9-vjecar. Pér kété aktivitet edukativ kishte
klasa ku baza materiale ishte e miré. Mé&simdhénia kryhej nga dy mésues té
cilét zhvillonin mésimin e ciklit mésimor 9-vjecar sipas programit. Orari i mésimit
ishte 08:30-11:30 dhe mésimin e frekuentonin 18 té mitur.

Gjaté takimit me stafin e sektorit té kujdesit psiko-social u vu re njé
komunikim dhe bashképunim i miré. Grupi i inspektimit u informua pér
aktivitetet dhe programet gé zbatoheshin né institucion, si dhe u pané&, me
zgjedhje, disa dosje psiko-sociale té té miturve, t& paraburgosurve dhe dosje
té 18-21 vjecaréve. Né dosjet psiko-edukative nuk mungonin programe
individuale té trajtimit pér té paraburgosurit si dhe shénimet lidhur me
organizimin e aktiviteteve té pérbashkéta me ta. Gjithashtu dhe vlerésimet
periodike ishin té plotésuara miré.

Té pyetur pér situatén e gjetur né sektorin e t& miturve, stafi u pérgjigj se
ishte né dijeni dhe ndarja e sektorit né dy grupe ishte béré nga stafi i sigurisé
pér té shmangur konfliktet e mundshme. Ndérsa pérjashtimi kolektiv i t& miturve
nga ajrimi i zakonshém 3 oré né dité ishte marré gjithashtu si masé e
pérkohshme pér té shmangur konfliktet dhe se ata ishin duke punuar pér té
organizuar takime grupi dhe aktivitete té pérbashkéta né ményré qgé té rrisnin
kohezionin né grup dhe té zbusin konfliktet mes té miturve. Organizimi i
diskutimeve dhe temave né grupe si dhe ofrimi i kinemasé né grupe ishin dy
nga nismat imediate qé ky staf do té ndérmerrte pér t'iu ardhur né ndihmé té
miturve.

5. Shérbimet shéndetésore

Organika e stafit té kétij sektori nuk ishte e plotésuar. Ai pérbéhejnga 1
mjek me kohé té pjesshme, 4 ndihmés mjeké, 1 stomatolog dhe 1 farmaciste.

Gjaté vizités monitoruese né kété I.E.V.P. si dhe nga intervistat me té
dénuarit kishte ankesa té shumta pér sa i pérket shérbimit shéndetésor né kété
institucion. Ato ishin kryesisht té lidhura me mjekimet, té cilat shpesh
mbuloheshin me ilage gé silleshin nga familja. Gjithashtu, kishte pretendime pér
sa i pérket pérgjigjes né kohé té kérkesave té dénuarve/paraburgosurve pér
vizita mjekésore, kryesisht né sektorin e té miturve né varési nga problematikat
gé manifestonin, por kjo u justifikua nga stafi drejtues i institucionit me faktin se,
mjeku i kétij sektori ishte i punésuar né kété institucion me kohé té pjesshme.
Gjithashtu, ankesa kishte edhe né drejtim té shérbimit stomatologjik. Sipas
pretendimeve té ngritura nga té dénuarit/ paraburgosurit ky shérbim ishte i
mangét. Stomatologu i kétij institucioni realizonte vetém mjekime té urgjencés,
ndérsa mbushjet dentare dhe terapité mé specifike mungonin. Kjo pasi kishte
mangeési té theksuara té materialeve dentare.



Pér sa i pérket rastit té dhunés té sipérpérmendur, mjeku i kétij
institucioni pasi konstatoi shenjat e dhunés né trupin e shtetasit L.Z ndoqi té
gjithé procedurén e nevojshme pér té plotésimin e dokumentacionit pérkatés,
si formatin e kontrollit mjekésor ashtu dhe regjistrin e evidentimit té rasteve té
dhunés, fotokopjet e té cilave u morén né administrim nga grupi i ekspertéve té
MKPT-sé.

Né kété |.E.V.P, ekzistonte edhe njé godiné e cila shérbente si spitali i
kétij Institucioni. Né kété ndértesé gjendeshin katér dhoma té cilat ishin t& miré
pajisura me orendi, me nga njé krevat pér dhomé dhe né kushte té mira
higjieno-sanitare. Né& momentin e vizites nuk gjendej asnjé i
dénuar/paraburgosur né kéto dhoma.

Gjithashtu, né kéto ambiente gjendeshin edhe dhoma e vizitave té
mjekut, dhoma e stomatologut dhe farmacia. Dhoma e mjekut ishte e pajisur
me njé krevat vizite, tavoling, karrige dhe njé dollap ku mbaheshin té kycura
kartelat mjekésore. Dhoma e stomatologut ishte e rregullt e pajisur me njé
poltron, unit funksional, por mungonin autoklava dhe materialet bazé dentare.
Gjithashtu, farmacia ishte e rregullt, por pér sa i pérket furnizimit me
medikamente, njé sasi e vogél e tyre siguroheshin nga DPB, ndérsa pjesa tjetér
duhej té sigurohej népérmjet skemés sé rimbursimit té ilaceve, cila nuk
funksiononte né kété institucion. Megjithaté, né lidhje me ankesat gé kishin té
intervistuarit né regjim sa i pérket mbulimit té ploté me ilagce nga institucioni,
farmacistja ngriti pretendimin se kjo vjen si pasojé e preferencave té veté té
dénuar/paraburgosurve pér té zgjedhur njé lloj medikamenti “mé té shtrenijté
dhe mé té miré” dhe rrijedhimisht kjo i shtynte té dénuarit/paraburgosurit t'i
siguronin nga jashté institucionit népérmjet familjes.

Vlen pér t'u theksuar fakti se, nga ana e mjekut té kétij institucioni ishte
treguar kujdes i vecanté ndaj té sémuréve mendor, duke i siguruar konsultime
té vazhdueshme dhe vlerésime té herépashershme té diagnozave dhe
mjekimeve, té cilat mbuloheshin nga psikiatrit e rrethit Vioré.

Institucioni nuk kishte njé autoambulancé.

Nga kégyrja e dokumentacionit té stafit mjekésor e né vecanti ai i mjekut
u konstatua ekzistenca e njé regjistri té vizitave mjekésore, regjistri té
mjekimeve, regjistri pér konsultat e specializuara né Spitalin Rajonal té Vlorés,
regjistri pér té sémurét mendor dhe abuzuesit me substanca narkotike/alkoolin,
regjistri i personave gé refuzojné teraping, regjistrat e informacionit 24 orésh té
infermieréve, té cilat ishin té gjithé té sekretuar dhe té mbajtur me rregull.
Kartelat mjekésore ishin gjithashtu t& mbajtura me rregull dhe t&€ mbyllura né
dollap me dry.

Njé problematiké e gjetur né kété institucion ishte edhe pajisja e té
dénuarve/paraburgosurve me libreza shéndetésore. Vetém 20 prej tyre ishin té
kompletuar me kéto libreza. Pjesa tjetér pér shkak té mungesés sé
dokumenteve té identifikimit, apo vonesave né transferimin e tyre nga
institucionet ku kéta té dénuar/paraburgosur vuanin dénimin mé paré, ka sjellé
pengesa né kompletimin e tyre me libreza shéndetésore. Pér rrjedhojé né kété



institucion nuk funksiononte skema e rimbursimit té ilaceve, gjé gé sillte edhe
véshtirési né sigurimin e medikamenteve me népérmjet késaj skeme.

Pér sa mé sipér dhe né mbéshtetje té pikés 3, té nenit, 63 té Kushtetutés
sé Republikés sé Shqipérisé ku thuhet se: “Avokati i Popullit ka té drejté té bgjé
rekomandime dhe té propozojé masa kur véren shkelje té té drejtave dhe lirive
té njeriut nga administrata publike”; t€ nenit 21, gérma “b” té ligjit nr.8454
dt.04.02.1999 “Pér Avokatin e Popullit”, i ndryshuar, ku thuhet se: “Avokati i
Popullit paraget rekomandime pér vénien né vend té sé drejtés sé shkelur tek
organi administrativ, qé, sipas tij ka shkaktuar shkelje té té drejtave dhe lirive;
si dhe né bazé té Nenit 74/1 pika “b” té Ligjit Nr. 9888 dt. 10.03.2008 “Pér disa
shtesa dhe ndryshime né Ligjin Nr. 8328 dt. 16.04.1998 Pér té drejtat dhe
trajtimin e té dénuarve me burgim” ku parashikohet midis té tjerash se: “Avokati
i Popullit népérmjet Mekanizmit Kombétar pér Parandalimin e Torturés ka kéto
kompetenca:

b) paraget rekomandime pér organet pérkatése, me géllim gé té pérmirésohet
trajtimi dhe kushtet e individéve gé u éshté hequr liria dhe té parandalohet
tortura dhe trajtimi ose dénimi i egér, ¢cnjerézor dhe poshtérues”.

REKOMANDOJME:

1. Té merren masa té menjéhershme pér té kufizuar mbipopullimin né IEVP
Vloré me objektivin gé cdo ¢eli té ofrojé minimalisht 4m2 hapésiré jetike
pér person.

2. Té merren masa té menjéhershme pér adresimin e situatés sé
mbipopullimit, né respekt t&, Nenit 24 té Ligjit nr. 8328 daté 16.04.1998
"Pér té Drejtat dhe Trajtimin e té Dénuarve me Burgim dhe té
Paraburgosurve”, i ndryshuar, ku i sigurohet ¢do té€ dénuari shtrat i
vecanté dhe njé komplet i pérshtatshém fjetjeje.

3. Té merren masa té menjéhershme nga ana e Drejtuesit e institucionit
lidhur me crrénjosjen e rasteve té keqtrajtimit fizik té t& burgosurve nga
stafi i1 sigurisé duke pérmirésuar menaxhimin dhe mekanizmat
mbikéqyrés té cilét mundésojné vénien para pérgjegjésisé té personave
té cilét pérdorin praktika té kegtrajtimit fizik té paraburgosurve apo
pérdorim té tepruar té forcés.

4. Té merren masa té menjéhershme lidhur me ndérprerjen e praktikés sé
pérdorimit t& prangave brenda ambienteve té vecimit si njé praktiké e
papranueshme e cila mund té konsiderohet si njé situaté e trajtimit
degradues dhe jo njerézor té té burgosurve.

5. Té merren masa té menjéhershme pér ndérprerjen e penalizimeve
kolektive ndaj té miturve té cilat reduktonin aktivitetin e ajrimit prej 3 orésh
dhe ofrimin i tij vetém 30 min né dité.



6. Té merren masa lidhur me ndalimin e praktikés pér vendosjen e té
miturve né kushte gé i ngjajné izolimit t& vetmuar deri né 20 dit€, masé
kjo gé mund té komprometojé integritetin e tyre fizik dhe/ose mendor.

7. Té konsiderohen masat disiplinore né kushte vecimi ndaj té& miturve si
raste té rralla dhe té pérdoren pér periudha sa mé té shkurtra t¢ mundura
(preferencialisht, pér njé periudhé e cila nuk i kalon 3 ditét).

8. Té merren masa lidhur me pérdorimin e masave edukative pér té miturit
té vlefshme pér funksionin e tyre pedagogjik té cilét mundésisht té
zévendésojné masat disiplinore té parashikuara pér té rriturit.

9. Té merren masa té menjéhershme qé té gjitha procedurat disiplinore gé
zbatohen pér té mitur t& shogérohen nga procedura zyrtare dhe té
regjistrohen né regjistrat pérkatés dhe hollésité e plota té kétyre
sanksioneve té regjistrohen né njé regjistér t& mbajtur posacérisht né
institucion.

10.Té merren masa té menjéhershme lidhur me organizimin e aktiviteteve
né grup mes té miturve né ményré gé té rritet kohezioni né grup, dialogu
mes tyre me géllim pajtimin dhe krijimin e situatave sociale pérbashkuese
dhe shmangien e konflikteve dhe incidenteve né ambientet e ajrimit dhe
ambientet e pérbashkéta.

11.Té merren masa pér pérdorimin dhe mbajtjen hapur t¢ dhomés sé
aktiviteteve ku ndodhet TV pér té miturit gé nuk kané TV né dhoma, jo
vetém gjaté orarit té paradites por edhe pér aktivitete gjaté pasdites.

12.Té merren masa té menjéhershme pér pérmirésimin e kushteve té
jetesés té dhomave té té miturve, riparimin e tualeteve dhe pérmirésimin
e higjienés né dhoma.

13.Té merren masa té menjéhershme pér pajisjen e té miturve dhe
paraburgosurve té rritur me paketa bazé té higjienés personale dhe me
detergjente.

14.Té merren masa té menjéhershme pér pastrimin e dhomave té vecimit
pajisjen e tyre me tavolina dhe stola né ményré qé té mundésohet
ushgimi dhe kushtet bazé té jetesés né ményré njerézore.

15.Té merren masa té menjéhershme pér mbulimin me kamera té sigurisé
té ambienteve té korridorit té€ hyrjes sé godinés “A”.

16.Té merren masa té menjéhershme pér plotésimin e organikés sé sektorit
té shéndetésisé, minimalisht me njé mjek me kohé té ploté.

17.Té merren masa nga ana e mjekut té kétij institucioni pér marrjen e
kontakteve mé té shpeshta me té dénuarit/paraburgosurit vecanérisht né
sektorin e té miturve si grup vulnerabél gé vuajné dénimin né kété
I.LE.V.P., si dhe pér shkak té& problematikave té ndryshme qé ata



manifestojné asht dhe pér pérgjigjen né kohé té kérkesave té tyre pér
vizita mjekésore.

18. Té merren masa pér furnizimin e kabinetit té stomatologut me autoklavé
dhe materiale dentare, si dhe ofrimin e njé shérbimi stomatologjik
adekuat dhe né kohé me ndérhyrjet pérkatése.

19. Té merren masa pér pajisjen e kétij institucioni me njé autoambulancé.

20. Té merren masa té menjéhershme pér pajisien e té gjithé té
dénuarve/paraburgosurve té kétij institucioni me libreza shéndetésore.

21.Té merren masa té menjéhershme pér vénien né funksion té skemés sé

rimbursimit té ilaceve dhe sigurimin késhtu té furnizimit té rregullt me to
né bazé.

Pér géndrimin dhe masat gé do té merrni né zbatim té kétij rekomandimi,
té vihemi né dijeni brenda afatit 30 ditor sipas nenit 22 té Ligjit Nr. 8454
dt.04.02.1999 “Pér Avokatin e Popullit”.

Duke besuar né mirékuptimin dhe bashké&punimin tuaj.

AVOKATI I POPULLIT

Igli TOTOZANI



